
Diweddariad ynghylch y Cynnydd
Crëwyd grŵp ‘Addysg Wledig’ ym mis Rhagfyr ar ôl cyflwyno cais llwyddiannus i Rwydwaith Ymchwil Addysg Cymru (WERN) am un o’r bwrsariaethau a gynigiwyd er mwyn annog meithrin gallu ymchwil ym maes addysg yng Nghymru. Diben hyn oedd rhoi cymorth i ymchwilwyr newydd a dibrofiad ar brosiect ymchwil a fyddai’n berthnasol ac yn bwysig i Gymru. Mae’r grŵp ‘Addysg Wledig’ yn manteisio ar arbenigedd 12 aelod (10 o Brifysgol Aberystwyth o drawstoriad o adrannau a dau o Brifysgol Caerdydd) ac ar ôl cael y fwrsariaeth WERN, mae wedi cwrdd sawl gwaith er mwyn trafod a nodi’r cyfleoedd ymchwil i addysg wledig. Ar ôl bwrw golwg gyffredinol dros y materion allweddol a geir mewn llenyddiaeth am addysg wledig, cytunwyd i ganolbwyntio’n bennaf ar ‘Weithio mewn Partneriaeth ym maes Addysg Wledig yng Nghymru’. Mae hyn wedi’i gyfiawnhau am y rhesymau canlynol:

· Datblygu Llwybrau Dysgu 14-19– rhaid wrth bartneriaeth er mwyn cyflwyno hyn (gan ddilyn y Cwricwlwm Amgen);

· Agenda ganoli Llywodraeth Cynulliad Cymru er mwyn gweithio mewn partneriaeth ym maes addysg;

· Braenaru Daearyddol (ELWa) – 6 arolwg: sut mae creu partneriaethau ar hyd llinellau daearyddol yn hytrach nag ar hyd ffiniau awdurdodau (mae hyn hefyd yn berthnasol i’r Cwricwlwm Amgen ôl-16);

· Nid yw llawer o’r partneriaethau wedi’u cydlynu, mae llawer o ddyblygu ac o ailadrodd;

· Yn gyffredinol, nid yw ymateb Llywodraeth Cynulliad Cymru i weithio mewn partneriaeth ym maes addysg wedi’i ddatblygu cymaint ag mewn meysydd eraill (mae llawer rhagor o ddatblygu wedi bod ar yr agenda sgiliau);

· Darparu gwasanaethau gwledig (ar sail ardaloedd), arbedion maint ac ardaloedd tenau eu poblogaeth;

· Mae hwylustod manteisio ar y wasanaethau (yn gymdeithasol ac yn ffisegol) mewn ardaloedd gwledig yn peri pryder allweddol.
· Anghenion addysgol y boblogaeth wledig – cysylltiadau ag economïau gwledig a marchnadoedd llafur gwledig – maes nad oes digon o ymchwil wedi’i gynnal yn ei gylch.
O ganlyniad, er mwyn bwrw ‘mlaen â hyn, bwriadwn gynnal astudiaeth gwmpasu fel ymchwiliad cychwynnol a fydd yn sail i’r gwaith o ddatblygu prosiect ymchwil mwy a fydd yn dilyn y nodau penodol canlynol:

1. Penderfynu ar gyd-destun a phwysigrwydd partneriaethau ym maes addysg wledig yng Nghymru;

2. Nodi materion allweddol o ran gweithio mewn partneriaeth ym marn rhanddeiliaid ac ymarferwyr;

3. Nodi astudiaethau achos posibl ar gyfer prosiect mwy.

Gyda’r nodau hyn mewn golwg, cyflwynwyd cais i Ymddiriedolaeth Elusennol Addysg Joy Welch i gynnal yr astudiaeth gwmpasu hon. Yn y cyfamser, er mwyn sicrhau y bydd y prosiect yn gynaliadwy, cynhelir seminar i drafod ‘Partneriaethau’ ar Fehefin yr 11eg ym Mhrifysgol Caerdydd. Gwahoddir gwahanol bobl sydd â phrofiad o gymryd rhan mewn rhwydweithiau cydweithredol llwyddiannus neu brofiad o’u rheoli. Bydd y seminar yn canolbwyntio ar gasglu gwybodaeth am bethau megis diben y rhwydweithiau (sy’n cael ei drafod), sut y cawsant eu sefydlu, sut y cânt eu rheoli a’u hariannu, eu cryfderau a’u gwendidau, y ffactorau sy’n cyfrannau at eu llwyddiant ynghyd â’r rhwystrau. Bydd y seminar hefyd yn ystyried safbwyntiau a phrofiadau’r rhanddeiliaid a’r defnyddwyr sy’n rhan o’r rhwydweithiau.  
Y Cyflawniadau Meithrin Gallu
· Cydweithio rhwng dwy brifysgol a thair adran ym Mhrifysgol Aberystwyth;
· Cyfle i gwrdd er mwyn rhannu gwybodaeth a phrofiadau;
· Cyfle i ymchwilwyr newydd weithio â phobl fwy profiadol;
· Cydweithiodd is-grŵp o 4 ymchwilydd newydd ar gynllun y poster a’r cyflwyniad PowerPoint ar gyfer cynhadledd Rhwydwaith Ymchwil Addysg Cymru;
· Rhoddwyd cyflwyniad ar ran y grŵp bwrsariaeth yn y gynhadledd gan ymchwilydd newydd;
· Gweithiodd un ymchwilydd newydd ar y cyd ag arweinydd y grŵp ar y cais ymchwil i Ymddiriedolaeth Elusennol Addysg Joy Welch;
· Mae myfyrwraig israddedig wedi bod yn aelod o’r grŵp ers y cychwyn;
· Gwaith y fyfyrwraig israddedig oedd cynnal adolygiadau o’r llenyddiaeth am addysg a phartneriaethau gwledig;

· Mae’r cyfle ymchwil wedi symbylu’r fyfyrwraig i ysgrifennu traethawd hir ar gyfer ei gradd ynglŷn â phartneriaethau gwledig;
· Mae un ymchwilydd newydd bellach yn ystyried ysgrifennu doethuriaeth;

· Cynhelir seminar i drafod partneriaethau ar yr 11eg o Fehefin a fydd yn cynnwys 6 o randdeiliaid allweddol a chanddynt brofiad o rwydweithio ar y cyd;

· Gwahoddwyd arweinydd y grŵp i Gyfarfod Partneriaeth a gynhelir gan Gyrfa Cymru Gorllewin ym mis Gorffennaf.

